
OPŠTINSKI SUD U SARAJEVU 
Sudiji za prethodno saslušanje 

S A R A J E V O 
 

 
 
Na osnovu člana 45. stav 2. tačka i) i člana 241. stav 1. ZKP-a F BiH, p o d i ž e m 
 
 
 

O P T U Ž N I C U 
 
Protiv: 
 
SAMIR AGIĆ, rođen 1968. godine, nastanjen u ulici ……………., Bošnjak, državljanin 
BiH, po zanimanju profesor odbrane, zaposlen u Ministarstvu sigurnosti BiH, služio vojni 
rok, oženjen, otac dvoje djece, srednjeg imovinskog stanja, JMBG ………………, 
neosuđivan. 
 
Što je: 
  
Dana 30.07.2021. godine, oko 17.08 sati, u ulici Josipa Štadlera do broja ….., Općina Stari 
Grad, Sarajevo, došao do lica mjesta, koje je zbog prethodno nastalog požara na jednom od 
stanova na navedenoj adresi, bilo obilježeno policijskom trakom “STOP”, oglušivši se o 
zakonito naređenje policijskog službenika PU Stari Grad, Uprave policije MUP-a Kantona 
Sarajevo da se udalji sa lica mjesta vršenja poslova iz policijske nadležnosti,  svjestan svojih 
radnji i da može službenu osobu napasti, što je i htio, napao službenu osobu, policijskog 
službenika E.S., na način da ga je odgurnuo svojim tijelom, pružajući svoju desnu ruku pored 
glave policijskog službenika, nastavljajući i dalje da fizički nasrće i gura unazad policijskog 
službenika, te mu uputio psovke i riječi ozbiljne prijetnje: “ J…. li vam majku, ja sam se za 
ovo borio, ja sam zamjenik ministra, ostaćete bez posla, vidjećete, majku li vam j…..!”, te se 
Samir Agić, prilikom transporta u službenom motornom vozilu, obratio psovkama i ozbiljnim 
prijetnjama navedenom policijskom službeniku: “J….. ti majku debeli, vidjećeš ko sam ja, ja 
znam kriminalce, političare, satraću te, znam šta voziš i gdje živiš, j…. ti majku!” . 
 
dakle, napao službenu osobu u vršenju poslova javne sigurnosti ili dužnosti čuvanja javnog 
reda, 
              
čime bi, počinio krivično djelo Napad na službenu osobu u vršenju poslova sigurnosti iz člana 
359. stav 1. KZ-a FBiH. 

